
Tadqiqot shakli: Amaliy. 

Ilmiy tadqiqot natijalari: 

- gidrologik, gidrokimyoviy va gidroekologik maʼlumotlar toʻplanadi va tahlil qilinadi; 

- koʻllar tizimining suv balansini ohirgi chorak davrda retrospektiv tahlil qilinadi, yillik 

va mavsumiy tebranishlar, suv hajmiga taʼsir qiluvchi asosiy omillar va gidrologik rejim 

oʻzgartirishdagi tabiiy va antropogen taʼsirlar aniqlanadi; 

- asosiy iqlim omillaridagi uzoq muddatli oʻzgarishlarni oʻrganish va koʻllarning 

gidrologik va suvni boshqarish rejimlari uchun muhim trendlar aniqlanadi; 

- suv balansining asosiy elementlarini aks ettiruvchi hamda antropogen taʼsirlarni 

hisobga olgan holda koʻllar tizimining matematik va gidrologik modellari ishlab chiqiladi; 

- iqlim oʻzgarishi, antropogen yuk, suvni boshqarish xususiyatlari va tabiiy 

oʻzgaruvchanlikning birgalikdagi taʼsirini hisobga olgan holda Aydar-Arnasoy koʻllar 

tizimining barqarorligiga potensial xavflari baholanadi; 

- oʻrta va uzoq muddatli bashorat qilish uchun koʻllar tizimidagi suv rejimi va ekologik 

holati boʻyicha dastlabki ssenariylar tayyorlanadi; 

- koʻllar tizimidagi suv minerallashuvini modellashtirish uchun ilmiy va uslubiy asos 

ishlab chiqiladi; 

- olingan maʼlumotlar asosida koʻlning turli hududlarida shoʻrlanganligini ifodalovchi 

GAT asosida mavzuli xaritalari yaratiladi 

Natijalarni sinovdan oʻtkazish. Olingan natijalar Suv xoʻjaligi vazirligi va Ekologiya 

va iqlim oʻzgarishi milliy qoʻmitasi tizim tashkilotlarida sinovdan oʻtkaziladi va ularning 

amaliyotda foydalanish uchun qabul qilinganligi toʻgʻrisida tegishli xulosalari olinadi. 

Ilmiy natijalarni chop etish. Olingan tadqiqot natijalari intellektual mulk obyektlari 

uchun hujjatlar tayyorlanadi. Tadqiqot natijalari asosida tavsiyanomalar, oʻquv 

qoʻllanmalar, hamda nufuzli jurnallarda va Web of Science/Scopus maʼlumotlar bazasida 

indeksatsiyalangan jurnallarda maqolalar chop etiladi 

Izoh. Ushbu mavzuga taqdim etiladigan ilmiy loyihalar Ekologiya va iqlim oʻzgarishi 

milliy qoʻmitasining qoʻllab-quvvatlash xati mavjud boʻlganida qabul qilinadi. 
 


